
Trais uraziuns
da rev. Otto Oaudenz

Seguitaina'ls in tuot que chi ais bun!

Dieu avaiva dat a noss chars trapassats bleras virtüds e

custaivels duns da sia grazia, ma a lur mort stovain nus ingraziar
a Dieu, ch'els ans füttan dats, e nus stovessan exclamar: «Nus at
volain onurar in lur memoria, e que na be cun ils lefs, ma tras nos
möd da viver.» Güda'ns a'ls onurar, sco tü ed eis aman, cioè in als

seguitand in tuot que chi ais bun. Tegna'ns, o Segner, tras eis

avant ögls Timagna da Cristo e tia propria.

Volva teis sguard in sü!

CrisHan, nun volver teis sguard in gio! Vossa dmura ais nellas
otezzas, vos bap, vos salvader, voss chars, ils amis cha vus amaivat,
la comuniun cun ils sanchs, pro'ls quals vus appertgnais, tuot, tuot
ais lä sü nel ot.

«Perche eu fetsch quint, cha Tindürar del temp preschaint
nun saja zuond bricha da congualar cun la gloria, chi sarä mani-
festada invers nus.

Nun tscherchar ils vivs tanter ils morts.

Pensand a teis chars trapassats, t'algorda, ch'els existan amo
nel spiert. Nun tscherchar ils vivs tanter ils morts. T'impaissa
plütost, cha per eis la beadentscha ha cumanzä, cur ch'els trettan
lur ultim sospür. E nun giavüschar, ch'els tuornan nellas burras-
cas della vita. Nun ais que meglder, cha il gran da furmaint saja
raccolt e manä a chasa, plütost co laschà nel champ della vita, ex-

post al vent ed alla plövgia?

(Our dal „Cudesch d'uraziuns per Ia famiglia ladina".)

